
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

O‘TISHDA UCHRAYDIGAN ASOSIY MUAMMOLAR: SO‘ROVNOMA NATIJALARI ASOSIDA TAHLIL..............41
Safarova Gulbahor Nusratovna
TEMIR YOʻL TRANSPORTI INNOVATSION EKOTIZIMINI SHAKLLANTIRISH MODELI......................................45
Muradov Bahrom, Masharipov Maʼsud
TIJORAT BANKLARIDA QARZ OLUVCHILARNING TO‘LOVGA LAYOQATLILIGINI BAHOLASHNING 
NAZARIY-USLUBIY ASOSLARI....................................................................................................................................................49
Soibov Jamshid Raxmatqulovovich
OʻZBEKISTONDA CHEGARALARARO TURIZMNI RIVOJLANTIRISHDA BOJXONA XIZMATLARINI 
TAKOMILLASHTIRISH ISTIQBOLLARI....................................................................................................................................56
Ergashev Qobiljon Ernazarovich
TIJORAT BANKLARIDA ICHKI AUDITNING IQTISODIY MOHIYATI VA FUNKSIONAL EVOLYUTSIYASI: 
XALQARO STANDARTLARNING YANGI AVLODI ASOSIDAGI YONDASHUV.............................................................62
Narziyev Xayotjon Azamatovich
MOLIYAVIY INVESTITSIYALAR AUDITINI O‘TKAZISH METODIKASINI VA AUDIT RISKLARINI 

Jumamurodov To‘libay Yeldashbayevich
MOLIYAVIY HISOBOT IZOHLARIDA UZOQ MUDDATLI AKTIVLAR QADRSIZLANISHI YUZASIDAN OCHIB 
BERILADIGAN AXBOROTLAR TARKIBINI KENGAYTIRISH ORQALI HISOBOT SHAFFOFLIGINI OSHIRISH.. 	
.................................................................................................................................................................................................................75
Fayzullayev Begzod Baxtiyor o‘g‘li
XORIJIY MAMLAKATLAR TAJRIBASINI O‘ZBEKISTON DAVLAT SEKTORI ICHKI AUDITIGA 
MOSLASHTIRISHNING KONSEPTUAL MODELI VA MUHIMLILIK DARAJALARINI ME’YORIY-HUQUQIY 

Ismatillayev Baypo‘lat Xushvaqtovich
OʻZBEKISTONDA TOVAR YETKAZIB BERISH ZANJIRI ISHTIROKCHILARI FAOLIYATI VA BOJXONA 
NAZORATI TIZIMINING ZAMONAVIY HOLATI TAHLILI..................................................................................................90
Ergashev Qobiljon, Kilichov Nazar
DAVLAT XARIDLARI BO‘YICHA ICHKI AUDITNING XATARGA YO‘NALTIRILGAN METODOLOGIYASI........96
Rajabov Shuxrat Ismayilovich
TIJORAT BANKLARIDA ICHKI AUDIT XIZMATI TUSHUNCHASINING IQTISODIY MAZMUNI VA UNI 

Ismailov Azizbek Madaminovich

Tojiyeva Shahlo Mahmatmurodovna

Qurbonov Jasurbek Pozilovich
МЕТОДОЛОГИЧЕСКИЕ ОСНОВЫ ФОРМИРОВАНИЯ СИСТЕМЫ УПРАВЛЕНИЯ КОНКУРЕНТНЫМ 
ПОТЕНЦИАЛОМ ПРЕДПРИЯТИЙ СТРОИТЕЛЬНОЙ ОТРАСЛИ............................................................................150
Ташмухамедова Карима Саматовна
МЕТОДОЛОГИЧЕСКИЕ ОСНОВЫ ФОРМИРОВАНИЯ СИСТЕМЫ УПРАВЛЕНИЯ КОНКУРЕНТНЫМ 
ПОТЕНЦИАЛОМ ПРЕДПРИЯТИЙ СТРОИТЕЛЬНОЙ ОТРАСЛИ............................................................................156
Sultonmurod Qurbonov, Ahmadjon Ibadullaev, Elmira Teshabayeva, Umar Chorshanbiev
ECONOMIC STRUCTURE AND DEVELOPMENT PRIORITIES FOR STRENGTHENING INTERREGIONAL 
ECONOMIC COOPERATION: EVIDENCE FROM NAMANGAN REGION...................................................................161
Sattarov R. А.
MATERIALLARNING TARKIBI VA TUZILISHINING ULARNING XOSSALARIGA TA’SIRINI TAHLIL QILISH.... 	
..............................................................................................................................................................................................................167
Tuxliyev Muslimbek Sherzod o‘g‘li
REMOTE WORK AND EMPLOYEE ENGAGEMENT: INSIGHTS FROM TASHKENT IT FIRMS.........................171
Narmuradova Sitora Aktamovna
OPTIMIZING CONVERGENT-DIVERGENT ROCKET NOZZLE GEOMETRY (30°/10°) TO ENHANCE THE 
ALTITUDE PERFORMANCE OF MODEL ROCKETS USING SOLID SUGAR PROPELLANTS.............................176
Berdiyev Usmon Tolib o‘g‘li

M U H A N D I S L I K  VA  I Q T I S O D I Y O T2026-yil, iyul.  № 7-son

7

M
U

N
D

A
R

IJ
A

 
 С

О
Д

Е
Р

Ж
А

Н
И

Е
 

 C
O

N
T

E
N

T
SYO‘L-TRANSPORT HODISALARI SODIR BO‘LISHIDA HAYDOVCHINING PSIXOFIZIOLOGIK HOLATINING 

TA’SIRI................................................................................................................................................................................................319
Ulkanov Sardorjon Sodiqjon o‘g‘li
QISHLOQ MAHALLALARIDA MARKAZIY ISSIQLIK TIZIMLARINI VODOROD ENERGIYA GENERATORLARI 
ASOSIDA TASHKIL ETISHNING TEXNOLOGIK VA IQTISODIY ASOSLARI.............................................................323
Askarov Xasanjon, Jumaqulova Zulayho
MUHIM AXBOROT INFRATUZILMASI OBYEKTLARINING RAQAMLI TRANSFORMATSIYASI SHAROITIDA 
KIBERXAVFSIZLIK BO‘YICHA MUTAXASSISLARNI AMALIYOTGA YO‘NALTIRILGAN TAYYORLASH........329
G‘ulomov Sherzod Rajaboyevich
BARBOTAJLI ABSORBER QURILMASINING GIDRAVLIK QARSHILIGINI TADQIQ ETISH...............................338

TO‘QIMACHILIK SANOATIDA QIYMAT 
ZANJIRIDAGI CHEKLOVCHI OMIL INDEKSI
Nurullayeva Mexribon Muratovna
Toshkent to‘qimachilik va yengil sanoat instituti mustaqil izlanuvchisi

Annotatsiya. To‘qimachilik sanoati misolida qiymat zanjiri iqtisodiyoti nuqtayi nazaridan ketma-ket texnologik bosqichlar-
dan tashkil topgan sanoat zanjirining qayta ishlash chuqurligini o‘lchash muammosi tadqiq etilgan. Tadqiqotning maqsadi 
mavjud kompozit indekslarni agregatlash usullarining qiymat zanjiri tuzilmasiga to‘liq mos kelmasligini asoslash hamda 
zanjirdagi cheklovchi omilga sezgirlik parametrini zanjir bo‘g‘inlari sonidan analitik yo‘l bilan keltirib chiqarishga asoslan-
gan yangi agregatlash qoidasini ishlab chiqishdan iborat. Tadqiqot jarayonida tola ekvivalenti konsepsiyasi, CRITIC va 
entropiya asosidagi vaznlash usullarining kombinatsiyalangan qo‘llanilishi, shuningdek, cheklovchi omil qonuniyatiga 
asoslangan geometrik agregatlash usulidan foydalanilgan. Natijalar boshlang‘ich xom ashyoga nisbatan hisoblangan 
zanjir chuqurligi indeksi amaldagi tayyor mahsulot ulushidan 0,105 punktga yuqori ekanini ko‘rsatdi. Mazkur tafovut oraliq 
bo‘g‘inlarning quyi bo‘g‘in bilan noto‘g‘ri tenglashtirilishi bilan izohlanadi. Cheklovchi omilga sezgirlik parametri λ = 1/(L 
− 1) ko‘rinishida zanjir uzunligidan keltirib chiqarilgan bo‘lib, uning ixtiyoriy ravishda tanlanmaydigan, balki qiymat zanjiri 
tuzilmasi asosida aniqlanadigan iqtisodiy miqdor ekanligi asoslangan. Olingan natijalar sanoat siyosatini baholashda tar-
moqning amaldagi holati bilan boshqaruv mexanizmi sifatini o‘zaro farqlash zarurligini ilmiy jihatdan asoslaydi.

Kalit so‘zlar: qiymat zanjiri iqtisodiyoti, kompozit indeks, cheklovchi omil, tola ekvivalenti, zanjir chuqurligi, obyektiv vaz-
nlash.

Аннотация. На примере текстильной промышленности исследована проблема измерения глубины переработки 
промышленной цепочки, состоящей из последовательных технологических стадий, с позиции экономики цепочки 
создания стоимости. Цель исследования заключается в обосновании неполного соответствия существующих 
методов агрегирования композитных индексов структуре цепочки создания стоимости, а также в разработке 
нового правила агрегирования, основанного на аналитическом выведении параметра чувствительности к 
ограничивающему фактору из числа звеньев цепочки. В исследовании использованы концепция волоконного 
эквивалента, комбинированное применение методов взвешивания CRITIC и энтропии, а также геометрическое 
агрегирование, основанное на закономерности ограничивающего фактора. Полученные результаты показали, что 
индекс глубины цепочки, рассчитанный относительно исходного сырья, на 0,105 пункта превышает фактическую 
долю готовой продукции. Данное расхождение обусловлено некорректным приравниванием промежуточных 
звеньев к нижнему звену цепочки. Параметр чувствительности к ограничивающему фактору выведен из длины 
цепочки в виде λ = 1/(L − 1), что позволяет рассматривать его не как произвольно задаваемый параметр, а как 
экономическую величину, определяемую структурой цепочки создания стоимости. Полученные результаты 
научно обосновывают необходимость разграничения фактического состояния отрасли и качества механизма 
управления при оценке промышленной политики.

Ключевые слова: экономика цепочки создания стоимости, композитный индекс, ограничивающий фактор, 
волоконный эквивалент, глубина цепочки, объективное взвешивание.

Abstract. Using the textile industry as an empirical context, the study examines the problem of measuring the processing 
depth of an industrial chain comprising sequential technological stages from the perspective of value chain economics. 
The research aims to substantiate the limitations of existing composite index aggregation methods in reflecting the struc-
ture of a value chain and to develop a new aggregation rule in which the sensitivity parameter to the limiting factor is ana-
lytically derived from the number of links in the chain. The methodology combines the fiber-equivalent concept, CRITIC 
and entropy-based weighting methods, and geometric aggregation based on the limiting-factor principle. The results 
demonstrate that the chain depth index calculated relative to the initial raw material is 0.105 points higher than the actual 
share of finished products. This discrepancy is attributed to the incorrect equivalence established between intermediate 
links and the lower link of the chain. The sensitivity parameter to the limiting factor is derived from the chain length as λ = 
1/(L − 1), demonstrating that it is not an arbitrarily selected parameter but an economic quantity determined by the struc-
ture of the value chain. The findings provide a scientific basis for distinguishing between the actual state of the industry 
and the quality of the management mechanism when evaluating industrial policy.

Keywords: value chain economics, composite index, limiting factor, fiber equivalent, chain depth, objective weighting.

K I R I S H
Sanoat tarmog‘ining rivojlanish mexanizmini baholash uchun mavjud vositalarning aksariyati tarmoq 

holatini, ya’ni muayyan vaqt kesimidagi natijani o‘lchaydi, mexanizmning o‘zini, ya’ni natijani shakllantiruvchi 
boshqaruv jarayonini emas. Bu farq nazariy jihatdan muhim ahamiyatga ega: tarmoq holati yaxshi bo‘lgan 
sharoitda ham mexanizm yetarli darajada samarali ishlamasligi mumkin, chunki natija tashqi konyunktura 
hisobiga shakllangan bo‘lishi ehtimoldan xoli emas. Aksincha, mexanizm to‘g‘ri ishlagan holda ham 
qisqa muddatda natija pasayishi mumkin. Shu sababli baholash mezonlari tarmoq holatidan emas, balki 
mexanizmning o‘ziga qo‘yiladigan tizimli shartlardan keltirib chiqarilishi lozim.

Mezonlar aniqlangach, ularni miqdoriy o‘lchash uchun matematik apparat zarur bo‘ladi, biroq bu bosqichda 
ikkinchi, ilk qarashda ko‘zga tashlanmaydigan muammo yuzaga chiqadi. Kompozit indekslar nazariyasida 
qo‘llaniladigan umumiy agregatlash vositalari — arifmetik o‘rtacha va geometrik o‘rtacha — ketma-ket 
bog‘langan texnologik zanjir uchun mo‘ljallanmagan. To‘qimachilik sanoatida bir tonna ip-kalava bilan bir tonna 
tayyor kiyim tarkibida turli miqdordagi tola mujassam bo‘ladi, chunki har bir bosqichda xomashyoning bir qismi 
chiqindiga aylanadi. Bu holat oraliq mahsulotlarni bevosita taqqoslash imkoniyatini cheklaydi va standart 
agregatlash usullarini qo‘llashda natijani mazmunan to‘g‘ri talqin qilishni murakkablashtiradi.

Mazkur maqolaning maqsadi — ketma-ket texnologik zanjirga xos o‘lchov muammosini nazariy jihatdan 
hal etish, buning uchun boshlang‘ich xomashyo birligiga keltirilgan tola ekvivalenti konsepsiyasini asoslash 
hamda kompozit indeksni agregatlashda qo‘llaniladigan cheklovchi omilga sezgirlik parametrini ixtiyoriy 
tanlovdan zanjir tuzilmasidan analitik keltirib chiqarish darajasiga ko‘tarishdan iborat. Vazifa uch qismga 
bo‘linadi: birinchi navbatda, mavjud baholash vositalarining metodologik cheklovlari ko‘rsatiladi, so‘ngra tola 
ekvivalenti asosidagi o‘lchov apparati quriladi, nihoyat, ketma-ket zanjir uchun eng kam qonuniga asoslangan 
agregatlash qoidasi ishlab chiqiladi.

Muammoning amaliy dolzarbligi shundaki, sanoat siyosati doirasida qabul qilinadigan qo‘llab-quvvatlash 
choralarini baholashda mazkur o‘lchov yondashuvini takomillashtirish muhim ahamiyat kasb etadi. Agar 
rag‘batlantirish natijasi tayyor mahsulot ulushi kabi oddiy ko‘rsatkich bilan qayd etilsa, oraliq bo‘g‘inga (masalan, 
mato ishlab chiqarishga) yo‘naltirilgan investitsiyaning haqiqiy hissasi to‘liq aks etmasligi mumkin, chunki bu 
ko‘rsatkich mato va ip-kalavani bir xil — «tayyor bo‘lmagan mahsulot» — toifasida ko‘radi. Natijada to‘g‘ri 
yo‘naltirilgan sarmoyaning statistik samaradorligini to‘liq baholash imkoniyati cheklanishi va uni qayta ko‘rib 
chiqish zarurati yuzaga kelishi mumkin. Bu holat o‘lchov muammosini sof nazariy masaladan amaliy siyosat 
qarorlariga bevosita ta’sir etuvchi masalaga aylantiradi.

A D A B I Y O T L A R  S H A R H I
Xalqaro amaliyotda sanoat tarmoqlarini baholashning bir qator vositalari qo‘llanadi, ammo ularning 

aksariyati bevosita mexanizm sifatini o‘lchashga emas, balki tarmoq faoliyatining muayyan jihatlarini baholashga 
yo‘naltirilgan. UNIDO tomonidan hisoblanadigan sanoat raqobatbardoshligi indeksi mamlakatning qayta ishlash 
sanoatidagi umumiy salohiyatini baholaydi va milliy darajada qo‘llanadi [1]. B. Balassa taklif etgan aniqlangan 
qiyosiy ustunlik indeksi tarmoqning tashqi savdodagi mavqeyini ko‘rsatadi, ammo ushbu mavqening qanday 
mexanizm orqali shakllanganini bevosita aks ettirmaydi [2]. A. Xirshman tomonidan asoslangan konsentratsiya 
indeksi esa bozor yoki tarmoq ichidagi konsentratsiya darajasini o‘lchashga xizmat qiladi [3].

R. Koopman va uning hammualliflari ishlab chiqqan qiymat zanjiridagi mavqe indeksi mazkur tadqiqot 
yo‘nalishiga yaqin vositalardan biri hisoblanadi, biroq uni qo‘llash tarmoqlararo balans jadvallarini talab qiladi 
va O‘zbekiston mazkur bazalarda yetarli darajada to‘liq qamrab olinmagan [4]. A. Charnes, U. Kuper va 
E. Rods taklif etgan ma’lumotlar o‘rovi tahlili nisbiy samaradorlikni aniqlash imkonini beradi, ammo mutlaq 
mezonni belgilashga yo‘naltirilmagan [5]. Sanab o‘tilgan vositalarning umumiy xususiyati ularning asosan 
tarmoq holatini o‘lchashga yo‘naltirilgani, mexanizm sifatini baholash imkoniyatlari esa nisbatan cheklanganida 
namoyon bo‘ladi.

Beshta vositaning to‘liq qiyosiy tahlili 1-jadvalda keltirilgan.

1-jadval
Tarmoqni baholashning mavjud vositalari va ularning mexanizmni o‘lchashdagi cheklovlari1

Vosita Nimani o‘lchaydi Nimani o‘lchamaydi Tatbiq cheklovi
UNIDO CIP indeksi Milliy qayta ishlash 

salohiyati
Alohida tarmoq va 

boshqaruv ta’sirining 
natijaga aylanishi

Asosan milliy darajada 
qo‘llanadi

Balassa RCA indeksi Tashqi savdodagi qiyosiy 
ustunlik

Ustunlikning qanday 
mexanizm orqali 

shakllangani

Statik xususiyatga ega, 
sababiy bog‘liqlikni to‘liq 

ochib bermaydi
Koopman GVC mavqe 

indeksi
Global zanjirdagi o‘rin Milliy siyosat vositalarining 

ta’siri
Tarmoqlararo balans 
jadvalini talab qiladi

DEA (Charnes–Cooper–
Rhodes)

Obyektlarning nisbiy texnik 
samaradorligi

Samaradorlikning mutlaq 
mezoni va sabablari

Nisbiy natijani ifodalaydi, 
mutlaq mezonni belgilashga 

yo‘naltirilmagan

Vaznlash masalasida ekspert baholari o‘rniga obyektiv usullar qo‘llanadi. K. Shennonning axborot 
nazariyasiga asoslangan entropiya usuli [6] kuzatuvlar bo‘yicha ko‘proq farqlanadigan indikatorning axborot 
qiymatini yuqori deb qabul qiladi [7], biroq mazkur usulda indikatorlar o‘rtasidagi o‘zaro bog‘liqlikni hisobga 
olish imkoniyati cheklangan. D. Diakulaki va uning hammualliflari ishlab chiqqan CRITIC usuli [8] vaznni ikki 
komponent — kontrast intensivligi va indikatorlararo konflikt — orqali aniqlaydi va shu orqali takrorlanuvchi 
indikatorlarning haddan tashqari yuqori baholanishining oldini olish imkonini beradi. Ikki usul natijalarini 
birlashtirish uslubi C. Xvang va K. Yoon tomonidan asoslangan [9].

Ketma-ket bog‘langan tizimlar uchun agregatlash tamoyili Y. Libigning eng kam qonuniga borib taqaladi 
[10]: tizimning imkoniyati resurslarning o‘rtachasi bilan emas, balki eng zaif elementi bilan belgilanadi. Ushbu 
qonuniyat dastlab agrokimyoda shakllangan bo‘lsa-da, keyinchalik ishlab chiqarish iqtisodiyotida cheklovchi 
omil nazariyasi sifatida keng qo‘llanila boshlandi. Shunga qaramay, mavjud adabiyotlarda eng kam qonuni bilan 
kompozit indekslarning geometrik agregatlash apparatini birlashtiruvchi hamda parametrni zanjir tuzilmasidan 
analitik tarzda keltirib chiqarishga yo‘naltirilgan tadqiqotlar yetarli darajada yoritilmagan.

Shunday qilib, mavjud adabiyotlar uch qatlamda rivojlangan: birinchisi tarmoq holatini baholash vositalarini 
taqdim etadi, biroq mexanizm sifatini o‘lchash imkoniyatlari nisbatan cheklangan (UNIDO, Balassa, Xirshman, 
Koopman, DEA); ikkinchisi obyektiv vaznlash usullarini taqdim etadi, biroq ularda zanjir tuzilmasini hisobga 
olish imkoniyati to‘liq aks etmagan (Shennon, Diakulaki, Xvang va Yoon); uchinchisi eng kam qonunini 
nazariy jihatdan asoslaydi, biroq uni kompozit indeks apparatiga formal tarzda kiritish masalasi yetarlicha 
rivojlantirilmagan (Libig). Mazkur maqola ushbu uch qatlamni birlashtirib, ketma-ket zanjir uchun yagona 
o‘lchov apparatini shakllantirishga qaratilgan.

T A D Q I Q O T  M E T O D O L O G I YA S I
Tadqiqot to‘rt bosqichda amalga oshirildi. Birinchi bosqichda o‘lchov apparati zanjirning texnologik 

tuzilmasidan keltirib chiqarildi. To‘qimachilik sanoati uchun zanjir to‘rt bo‘g‘indan — tola, ip-kalava, mato va 
tayyor kiyimdan — iborat deb qabul qilindi. Har bir bo‘g‘inda xomashyodan foydalanish chiqim koeffitsienti ηₖ 
bilan ifodalanadi, boshlang‘ich toladan k-bo‘g‘in mahsulotini olish uchun zarur bo‘lgan tola miqdori esa chiqim 
koeffitsientlari ko‘paytmasiga teskari proporsional bo‘ladi:

bunda γk — k-bo‘g‘inning tola ekvivalenti koeffitsienti, ηs — s-bo‘g‘inning chiqim koeffitsienti, L — zanjir 
bo‘g‘inlarining umumiy soni. Yigirish bosqichida o‘rtacha chiqim 10 foizni, to‘qish bosqichida 4 foizni, bichish-
tikish bosqichida 15 foizni tashkil etishi hisobga olinsa, tola ekvivalenti koeffitsientlari mos ravishda 1,000; 
1,111; 1,157 va 1,362 ga teng bo‘ladi (1-rasm).

1	  Manba: adabiyotlar tahlili asosida muallif tomonidan tizimlashtirilgan.

1-rasm. To‘qimachilik sanoati texnologik zanjirining miqdoriy tavsifi va tola ekvivalenti koeffitsientlari2

Ikkinchi bosqichda zanjir chuqurligi indeksi bo‘g‘inning zanjirdagi mavqeyi va uning tola sig‘imi bo‘yicha 
vaznlangan ko‘rsatkich sifatida aniqlandi. Mazkur indeks amaldagi amaliyotda qo‘llanadigan tayyor mahsulot 
ulushidan farq qiladi, chunki u oraliq bo‘g‘inlarni ham hisobga oladi va ularni quyi bo‘g‘in bilan tenglashtirmaydi:

bunda lk — k-bo‘g‘inning zanjirdagi tartib raqami, Qk — k-bo‘g‘in mahsulotining fizik hajmi. Indeksning quyi 
chegarasi barcha mahsulot ikkinchi bo‘g‘inda eksport qilingan holatga, yuqori chegarasi esa barcha mahsulot 
oxirgi bo‘g‘inda eksport qilingan holatga to‘g‘ri keladi. Shkalani nolgacha keltirish uchun normallashtirish 
qo‘llanadi:

Uchinchi bosqichda indikatorlarni vaznlash uchun obyektiv usul tanlandi. Entropiya usulining muhim 
xususiyati shundaki, u har bir indikatorni alohida holda ko‘rib chiqadi va indikatorlar o‘rtasidagi o‘zaro bog‘liqlikni 
to‘liq hisobga olmaydi. Natijada bir-birini takrorlaydigan ikki indikatorning har ikkalasi ham yuqori vazn olishi 
mumkin. Shu sababli asosiy usul sifatida CRITIC usuli tanlandi. Mazkur usul indikator vaznini kontrast 
intensivligi (standart chetlanish) va indikatorlararo konflikt (1 minus korrelyatsiya) ko‘paytmasi orqali aniqlaydi. 
Ikki usul natijalari chiziqli birlashtirish (α = 0,5) orqali yakuniy vaznga keltirildi.

To‘rtinchi, markaziy bosqichda konturlar o‘rtasidagi agregatlash masalasi hal etildi. Arifmetik o‘rtacha bir 
blokning past qiymatini boshqa blokning yuqori qiymati bilan qoplaydi va bu ketma-ket zanjir uchun iqtisodiy 
mazmunni to‘liq aks ettirmaydi. Geometrik o‘rtacha qoplash darajasini cheklaydi, biroq eng zaif bo‘g‘inning 
cheklovchi rolini to‘liq ifodalamaydi. Ketma-ket zanjir tizimlari uchun Y. Libigning eng kam qonuni amal qiladi: 
tizimning imkoniyati eng zaif elementi bilan belgilanadi. Shu sababli agregatlashda geometrik o‘rtacha eng 
kichik blok qiymati bilan kengaytiriladi, kengaytirish darajasi esa ixtiyoriy tanlanmaydi, balki zanjir tuzilmasidan 
keltirib chiqariladi:

bunda Kl — l-blokning indeksi, ωl — blok vazni, λ — cheklovchi omilga sezgirlik parametri, L — zanjir 
bo‘g‘inlari soni. Zanjirda L ta bo‘g‘in bo‘lganda, ular o‘rtasidagi ketma-ket bog‘lanishlar soni L − 1 ga teng bo‘ladi 
va cheklovchi omilning ta’siri shu nisbatda kuchayadi. Shundan λ = 1/(L − 1) formulasi keltirib chiqariladi. λ 
nolga teng bo‘lganda ifoda odatdagi geometrik o‘rtachaga aylanadi, λ birga teng bo‘lganda esa integral indeks 
faqat eng zaif blok bilan belgilanadi. To‘qimachilik sanoati uchun L = 4 bo‘lgani sababli λ = 1/3 ga teng bo‘ladi.

2	  Manba: muallif tomonidan ishlab chiqilgan.

T A H L I L  V A  N A T I J A L A R
Ishlab chiqilgan uslubiyatning ishlash qobiliyatini tekshirish uchun 2025-yilning birinchi yarim yilligi bo‘yicha 

namunaviy hisob-kitob amalga oshirildi. Unda tayyor to‘qimachilik mahsulotlari 48,0 foizni, ip-kalava 32,0 foizni, 
trikotaj mato 9,0 foizni, gazlamalar 5,0 foizni tashkil etgan. Boshqa mahsulotlar guruhi zanjir bo‘g‘iniga aniq 
bog‘lanmagani sababli hisobdan chiqarilib, qolgan ulushlar qayta normallashtirildi: ikkinchi bo‘g‘in ulushi 0,340, 
uchinchi bo‘g‘in ulushi 0,149, to‘rtinchi bo‘g‘in ulushi esa 0,511 ni tashkil etdi.

Formula (2) bo‘yicha L = 4 da zanjir chuqurligi indeksi D = (2/4)·0,340 + (3/4)·0,149 + (4/4)·0,511 = 0,793 
ga teng chiqdi. Quyi chegara ikkinchi bo‘g‘inga to‘g‘ri kelgani sababli formula (3) bo‘yicha normallashtirilgan 
qiymat d = (0,793 − 0,500) / (1 − 0,500) = 0,585 ga teng bo‘ldi. Ushbu natija amaldagi amaliyotda qo‘llanadigan 
oddiy ko‘rsatkich bilan taqqoslandi (2-rasm).

2-rasm. Oddiy ko‘rsatkich va zanjir chuqurligi indeksining qiyosi, 2025-yil I yarim yillik3

Rasmdan ko‘rinib turibdiki, xuddi shu davr uchun tayyor mahsulot ulushi sifatida hisoblangan oddiy 
koeffitsient 0,480 ni tashkil etadi, zanjir chuqurligi indeksi esa 0,585 ga teng bo‘lib, farq 0,105 punktni tashkil 
qiladi. Mazkur farqning sababi shundaki, oddiy koeffitsient gazlama va trikotaj matoni ip-kalava bilan bir toifada 
ko‘radi va ularni tayyor bo‘lmagan mahsulot sifatida tenglashtiradi. Aslida esa mato zanjirning uchinchi bo‘g‘ini 
bo‘lib, u ip-kalavadan bir bosqich yuqorida turadi. Shu jihatdan, zanjir chuqurligi indeksi tarmoqning qayta 
ishlash darajasini yanada aniqroq aks ettirish imkonini beradi.

Vaznlarni hisoblash uchun to‘rt kuzatuv — 2024-yil yanvar–iyul, 2025-yil I yarim yillik, 2025-yil yakuni va 
Farg‘ona viloyati bo‘yicha 2025-yil yanvar–aprel davrlari — olindi. CRITIC va entropiya usullari bo‘yicha hisob-
kitob natijalari 2-jadvalda keltirilgan.

2-jadval
CRITIC va entropiya usullarida vaznlarni hisoblash natijalari4

Ko‘rsatkich r1 (qayta ishlash chuqurligi) Ip-kalava ulushi
O‘rtacha qiymat (normallashtirilgan) 0,588 0,531

Standart chetlanish, σ 0,436 0,459
Korrelyatsiya koeffitsienti, r12 0,969 0,969

CRITIC vazni, wC 0,487 0,513
Entropiya vazni, wE 0,453 0,547

Birlashtirilgan vazn, w* (α = 0,5) 0,470 0,530

Jadvaldan ko‘rinib turibdiki, ikki indikator o‘rtasidagi korrelyatsiya koeffitsienti 0,969 ga teng chiqdi, bu 
ularning juda yaqin axborot berayotganini ko‘rsatadi. CRITIC usuli buni konflikt komponentining pasayishi 
orqali qayd etdi va ikkala indikatorning axborot miqdorini bir vaqtning o‘zida kamaytirdi. Entropiya usuli esa 
mazkur o‘zaro yaqinlikni to‘liq aks ettirmaydi va vaznlarni asosan farqlanish darajasi bo‘yicha taqsimlaydi. 
Ushbu farq CRITIC usulini tanlashning amaliy asosini tashkil etadi hamda ip-kalava ulushi alohida indikator 
sifatida saqlanishi zarurligini qayta ko‘rib chiqish, uning o‘rniga mustaqil axborot beruvchi ko‘rsatkich kiritish 
maqsadga muvofiqligini ko‘rsatadi.

3	  Manba: muallif hisob-kitoblari.
4	  Manba: muallif hisob-kitoblari.

Integral indeksning agregatsiya parametriga bog‘liqligi 3-rasmda ko‘rsatilgan. Natijaviylik bloki uchun 
zanjir chuqurligi indeksining qiymati 0,585, sezuvchanlik bloki uchun maqsadga erishish darajasi 0,625 deb 
qabul qilinganda, teng vaznlarda geometrik komponent 0,605 ga teng chiqadi.

3-rasm. Integral indeksning cheklovchi omilga sezgirlik parametriga bog‘liqligi5

Rasmdan ko‘rinib turibdiki, λ = 0 nuqtasida indeks sof geometrik o‘rtachaga (0,605) teng, λ = 1 nuqtasida 
esa u sof minimumga (0,585) intiladi. Zanjir uzunligidan analitik keltirib chiqarilgan λ = 1/3 nuqtasida integral 
indeks 0,598 ga teng bo‘ladi. Bu qiymat ikki chegara orasida joylashgan bo‘lib, cheklovchi omil ta’sirining 
qisman hisobga olinishini ifodalaydi. Pasayish hajmi katta emas, chunki ikki blok qiymatlari bir-biriga yaqin. 
Bloklar orasidagi tafovut kattalashganda tuzatish sezilarli bo‘ladi va bu formulaning asosiy iqtisodiy mazmunini 
tashkil etadi.

Ishlab chiqilgan o‘lchov apparatining ierarxik tuzilmasi — tabaqalanganlik, natijaviylik, sezuvchanlik va 
moslashuvchanlik mezonlarining boshqaruv tizimi nazariyasidagi to‘rt elementga, ya’ni kirish, chiqish, teskari 
aloqa va uzatish funksiyasiga mosligi — 4-rasmda umumlashtirilgan.

4-rasm. Mexanizmni baholash mezonlarining boshqaruv tizimi elementlariga mosligi6

Olingan natijalar Y. Libigning eng kam qonunini [10] agrokimyodan kompozit indekslar nazariyasiga formal 
tarzda ko‘chirish imkonini beradi: klassik qonunda cheklovchi omil o‘simlik o‘sishini belgilasa, mazkur modelda 
u zanjirning eng zaif texnologik bo‘g‘ini orqali integral indeksni belgilaydi. Ushbu ko‘chirishning ilmiy qiymati 

5	  Manba: muallif hisob-kitoblari
6	  Manba: muallif tomonidan ishlab chiqilgan.

parametrning o‘zboshimchalik bilan emas, balki zanjir uzunligidan analitik tarzda keltirib chiqarilishida namoyon 
bo‘ladi. Bu esa A. Charnes, U. Kuper va E. Rods rivojlantirgan [5] nisbiy samaradorlik tahlilidan farqli ravishda, 
agregatlash qoidasining o‘zini tekshiriladigan va takrorlanadigan tarzda qurish imkonini beradi.

Zanjir chuqurligi indeksi va oddiy ko‘rsatkich o‘rtasidagi 0,105 punktlik farq R. Koopman va 
hammualliflarining qiymat zanjiridagi mavqe nazariyasini [4] kengaytiradi: agar Koopman modeli tarmoqlararo 
balans jadvalini talab qilsa, tola ekvivalenti konsepsiyasi ayni nazariy g‘oyani — oraliq bo‘g‘inlarning quyi 
bo‘g‘in bilan tenglashtirilmasligini — ancha sodda hisoblash apparati orqali amalga oshiradi va shu orqali uni 
O‘zbekiston statistikasi sharoitida qo‘llash imkonini beradi.

CRITIC va entropiya usullari o‘rtasidagi farq D. Diakulaki va hammualliflarining [8] asosiy tezisini amaliy 
jihatdan tasdiqlaydi: ikki indikator o‘rtasidagi 0,969 darajasidagi korrelyatsiya entropiya usulida to‘liq aks 
etmaydi. Bu esa faqat farqlanishga tayangan vaznlashda takrorlanuvchi axborotni ikki marta hisobga olish 
ehtimoli mavjudligini ko‘rsatadi. Mazkur natija K. Shennon nazariyasining [6] o‘ziga emas, balki uning kompozit 
indekslar tuzishda to‘g‘ridan-to‘g‘ri qo‘llanilishida metodologik ehtiyotkorlik zarurligiga ishora qiladi.

Amaliy nuqtayi nazardan, natijalar ikkita muhim oqibatga ega. Birinchidan, sanoat siyosatini baholashda 
oddiy hajm yoki ulush ko‘rsatkichlari o‘rniga zanjir tuzilmasini hisobga oluvchi indekslardan foydalanish 
maqsadga muvofiq. Aks holda, mato ishlab chiqarishga yo‘naltirilgan investitsiyaning natijasi to‘liq aks 
etmasligi va uning samaradorligini baholash imkoniyati cheklanishi mumkin. Ikkinchidan, cheklovchi omilga 
sezgirlik parametrining zanjir uzunligidan keltirib chiqarilishi metodikaning boshqa ketma-ket texnologik 
zanjirga ega tarmoqlarga, masalan, teri-charm va oziq-ovqatni qayta ishlash sohalariga ko‘chirilishini prinsipial 
jihatdan mumkin qiladi. Biroq bunday ko‘chirish har bir holatda zanjir bo‘g‘inlari va chiqim koeffitsientlarini qayta 
aniqlashni talab qiladi.

Tadqiqotning ayrim metodologik jihatlari shundan iboratki, taklif etilgan uslubiyatning bir qismi — 
tabaqalanganlik va sezuvchanlik bloklaridagi ayrim indikatorlar — proksi ko‘rsatkichlarga tayanadi, chunki 
asosiy ko‘rsatkich bo‘yicha rasmiy statistika hali to‘liq shakllanmagan. Proksi tanlovi ikki shartga — mazmunan 
bir xil hodisani ifodalash va mustaqil tekshiriladigan manbadan olinish — javob berishi ta’minlangan bo‘lsa-da, 
asosiy ko‘rsatkich statistikasi shakllantirilgach, proksilarni almashtirish keyingi tadqiqotlarning muhim 
yo‘nalishlaridan biri bo‘lib qoladi.

X U L O S A  V A  T A K L I F L A R
O‘tkazilgan tadqiqot ketma-ket texnologik zanjirga xos o‘lchov muammosini nazariy jihatdan hal etish 

imkonini berdi. Mavjud baholash vositalari asosan tarmoq holatini o‘lchashga yo‘naltirilgani ko‘rsatilib, mezonlar 
tarmoq holatidan emas, balki mexanizmning to‘rt shartidan — tabaqalanganlik, natijaviylik, sezuvchanlik va 
moslashuvchanlikdan — deduktiv tarzda keltirib chiqarildi.

Boshlang‘ich xomashyoga nisbatan hisoblangan tola ekvivalenti konsepsiyasi asosida zanjir chuqurligi 
indeksi qurildi. Uning namunaviy hisob-kitobi amaldagi tayyor mahsulot ulushidan 0,105 punktga yuqori natija 
berdi, bu esa zanjir chuqurligi indeksining tarmoqning qayta ishlash darajasini yanada to‘liqroq aks ettirishini 
ko‘rsatdi. CRITIC va entropiya usullarining birlashtirilgan qo‘llanilishi obyektiv vaznlashni ta’minladi, ketma-ket 
zanjir uchun Y. Libigning eng kam qonuniga asoslangan agregatlash formulasi esa cheklovchi omilga sezgirlik 
parametrini λ = 1/(L − 1) tarzida zanjir uzunligidan analitik keltirib chiqarish imkonini berdi.

Amaliy nuqtayi nazardan, natijalar sanoat siyosatini baholashda tarmoq holati bilan boshqaruv mexanizmi 
sifatini farqlash zarurligini ilmiy jihatdan asoslaydi va mazkur farqni miqdoriy o‘lchash uchun tekshiriladigan 
apparatni taqdim etadi. Keyingi tadqiqotlarda apparatning hududlar va yillar kesimidagi to‘liq tatbiqi hamda 
proksi ko‘rsatkichlarning asosiy statistika bilan almashtirilishi dolzarb yo‘nalish hisoblanadi.

